
 

 

 
 KATHY HOCHULگورنر   2022/12/22 فوری ریلیز کے لیے:

 
 

نے نئے سیاحوں اور ترقی کو راغب کرنے کے لیے نیاگرا فالز کے لیے تبدیلی لانے والے دو  HOCHUL گورنر
  منصوبوں کا اعلان کیا

  
پر تعمیر شروع کرے گا۔ نیاگرا فالز ہیریٹیج گیٹ   360شٹرڈ نیاگرا گورج میوزیم میں ایکویریم آف نیاگرا، گریٹ لیکس 

 ویز پروجیکٹ کی پیشرفت کے متعلق تازہ اطلاعات  
  

دونوں منصوبے نیاگرا فالز کے لوگوں کو آبی گزرگاہوں سے دوبارہ جوڑنے میں مددگار ہوں گے جو کہ شہر کی  
 ت ہیں  شناخ

  
  دستیاب ہی   یہاںکے خاکے  360گریٹ لیکس 

  
  دستیاب ہی   یہاںنیاگرا فالز ہیریٹیج گیٹ وے پروجیکٹ کے خاکے 

  
  

نے آج نیاگرا فالز میں تبدیلی لانے والے منصوبوں کا اعلان کیا جو ڈاؤن ٹاؤن میں نئے   Kathy Hochul گورنر
رہائشی، سیاح اور ترقی لے کر آئیں گے اور نیاگرا فالز کے لوگوں کو ان آبی گزرگاہوں سے دوبارہ جوڑنے میں مدد 

پبلک گیٹ وے والی ایسی پانچ   کریں گے جو شہر کی شناخت ہیں۔ نیاگرا فالز ہیریٹیج گیٹ ویز پروجیکٹ، جو کہ 
خصوصیات پر مشتمل جن کا مقصد نیاگرا فالز میں دوبارہ سرمایہ کاری کی حوصلہ افزائی کرنا ہے، پر کام اب آگے  
بڑھے گا۔ اس کے علاوہ، نیویارک اسٹیٹ پارکس، ریکرئیشن اینڈ ہسٹارک پریزرویشن نے ایک معاہدے کی منظوری  

گرا کو فی الحال بند نیاگرا گورج ڈسکوری سینٹر کے انتظام چلانے کا اختیار دیا گیا  دی ہے جس میں ایکویریم آف نیا
جو کہ   —میں تبدیل کرنے پر تعمیراتی کام شروع ہوگا   360ہے۔ اب نیاگرا گورج ڈسکوری سنٹر کو گریٹ لیکس 

 گریٹ لیکس پر مرکوز نمائشوں کے لیے ایک دلچسپ نئی جگہ پے۔ 
  

ے آگے بڑھنے کا ایک نیا راستہ بنا رہے ہیں اور ہدفی سرمایہ کاریاں کر رہے ہیں جو سیاحوں کو "ہم نیاگرا فالز کے لی
نیاگرا ہیریٹیج گیٹ وے  "نے کہا۔  Hochul گورنرلے کر آنے اور کمیونٹی کو تبدیل کرنے میں مدد کرے گی۔" 

شت کو متحرک کر کے اور نئے سیاحوں کو اپنی طرف متوجہ کر کے، مقامی معی  360پروجیکٹ اور گریٹ لیکس 
 کمیونٹی کو رہنے کے لیے مزید بہتر جگہ بنا کر شہر کے ڈاؤن ٹاؤن میں دلچسپ نئی پیشرفتیں لائیں گے۔" 

  
 نیاگرا فالز ہیریٹیج گیٹ وے پروجیکٹ 

ملین لاگت کا نیاگرا فالز ہیریٹیج گیٹ وے پروجیکٹ ایک مجوزہ "ڈاؤن ٹاؤن نیاگرا فالز ہیریٹیج پاتھ" کے شمالی  $12 
اور جنوبی سروں پر مرکوز ہے، جس کا مقصد نیاگرا فالز اور نیاگرا فالز اسٹیٹ پارک کے درمیان رابطوں کو مضبوط 

ہے۔ نیویارک میں قائم فرم پریکٹس فار آرکیٹیکچر اینڈ اربن   اکرتے ہوئے شہر کے ڈاؤن ٹاؤن میں سرگرمیوں کو بڑھان
میں ڈاؤن ٹاؤن کے علاقے کے  2021، جس نے (Practice for Architecture and Urbanism, PAU) ازم

لیے ایک تصوراتی ترقیاتی حکمت عملی تیار کرنے کی قیادت کی، کو ڈیزائن کی رہنمائی کے لیے منتخب کیا گیا ہے۔ 
 دیکھے جا سکتے ہیں۔  یہاںخاکے  تصوراتی

  

 گیٹ ویز پروجیکٹ کے دائرہ کار میں شامل ہوں گے:  

https://gcc02.safelinks.protection.outlook.com/ap/b-59584e83/?url=https%3A%2F%2Faquariumofniagara-my.sharepoint.com%2F%3Ab%3A%2Fg%2Fpersonal%2Fcstreich_aquariumofniagara_org%2FEdfqGHoXi19LkibbaK7KDiIBy1QvaOJP3ihkmPCM0l97kQ&data=05%7C01%7CRicardo.Pelaez%40otda.ny.gov%7C35ed3f88363f426e0d0208dae459b566%7Cf46cb8ea79004d108ceb80e8c1c81ee7%7C0%7C0%7C638073371205439138%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=84YM8B5W%2FNDQxEfjULtv0DNUBglD2KEyei%2FQwWHx76E%3D&reserved=0
https://gcc02.safelinks.protection.outlook.com/?url=https%3A%2F%2Fesd.ny.gov%2Fsites%2Fdefault%2Ffiles%2FNiagara-Falls-Heritage-Gateways-renderings.pdf&data=05%7C01%7CRicardo.Pelaez%40otda.ny.gov%7C35ed3f88363f426e0d0208dae459b566%7Cf46cb8ea79004d108ceb80e8c1c81ee7%7C0%7C0%7C638073371205439138%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=axBnV9dmH6X5FWhjzjlI1Hln5QFETmtkh9GOkvPk1eg%3D&reserved=0
https://gcc02.safelinks.protection.outlook.com/?url=https%3A%2F%2Fesd.ny.gov%2Fsites%2Fdefault%2Ffiles%2FNiagara-Falls-Heritage-Gateways-renderings.pdf&data=05%7C01%7CRicardo.Pelaez%40otda.ny.gov%7C35ed3f88363f426e0d0208dae459b566%7Cf46cb8ea79004d108ceb80e8c1c81ee7%7C0%7C0%7C638073371205439138%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=axBnV9dmH6X5FWhjzjlI1Hln5QFETmtkh9GOkvPk1eg%3D&reserved=0


 

 

تاریخی نیاگرا فالز پاور کمپنی کی ہائیڈرولک کینال کے ایک حصے کو ایک ایسے پرکشش عوامی پلازہ کے  •
طور پر دوبارہ پیش کرنا جو اپنے ڈیزائن کے ذریعے بڑے پیمانے پر بجلی کی پیداوار والے ماضی اور  

 امریکی معاشرے پر اس کے اثرات کی عکاسی کرے۔  
ود کے ساتھ ساتھ ایک آبزرویشن ڈیک کی تعمیر، جو بفلو ایونیو سے قابل  نیاگرا فالز اسٹیٹ پارک کی حد  •

رسائی اور سیڑھیوں کے ذریعے اس پارک سے منسلک ہوگا، اور جس سے امریکن ریپڈز اور گوٹ آئی لینڈ 
کے وسیع نظارے دیکھے جا سکیں گے۔ یہ ڈیزائن موجودہ درختوں سے گھری جگہوں کو محفوظ رکھے گا  

 نے کے مواقع فراہم کرے گا۔  اور باہر بیٹھ
سٹی آف نیاگرا فالز کے ساتھ شراکت میں، کھلی فضاء میں پرفارمنس، تفریح اور عوامی اجتماع کی جگہوں  •

 کے لیے ڈیفرانکو پارک کو ایک کثیر استعمال پویلین میں تبدیل کیا جانا۔  
ن گوشہ فراہم کرے گا اور گلی کے  اسٹریٹ کے کونے پر ایک پاکٹ پارک بنانا جو پرسکو 1stبفلو ایونیو اور  •

 منظر کو ابھارے گا۔ 
کیٹریکٹ ہاؤس ہوٹل کے تاریخی مقام پر ایک ترجمانی والے پارک کا قیام جہاں انڈر گراؤنڈ ریل روڈ کی   •

کہانی بیان کی جائے اور یہ بتایا جائے کہ ہوٹل کے افریقی امریکن عملے نے کس طرح آزادی کے متلاشیوں 
 ونے میں مدد کرنے میں نمایاں کردار ادا کیا۔ کو کینیڈا فرار ہ 

  
اور  —ایمپائر اسٹیٹ ڈویلپمنٹ کا ایک ذیلی ادارہ  —نیاگرا ڈیولپمنٹ کارپوریشن  USA کے دوران  2021اور  2020

نے نیاگرا فالز میں کئی ایسی خالی یا کم استعمال شدہ املاک کی تعمیر نو   (PAU) پریکٹس فار آرکیٹیکچر اینڈ اربنزم
میں ریاست نیویارک کے فنڈ کردہ زمین کے حصول کے پروگرام  2018کے لیے ایک حکمت عملی وضع کی جو کہ 

" وہ بہت سی عبوری مداخلتیں ڈاؤن ٹاؤن نیاگرا فالز ڈویلپمنٹ اسٹریٹجی"کے حصے کے طور پر حاصل کی گئی تھیں۔ 
اور ترقی کی قابل حصول رہنما ہدایات پیش کرتا ہے جو وقت کے ساتھ رفتار کو بڑھاتے ہوئے اور پائیدار ترقی اور  

نیاگرا فالز  نشو نما کے فروغ کو جاری رکھتے ہوئے مستقبل قریب میں ایک متحرک شہر کی تعمیر نو کر سکیں۔ 
ہیریٹیج گیٹ ویز پروجیکٹ اسی حکمت عملی سے اخذ ہوا ہے اور اس میں وہ متعدد عبوری مداخلتیں شامل ہیں جو  

 تجی شعبے کی ترقی کی پیش بینی میں پارسلز کو فعال کرنے کے لیے تجویز کردہ ہیں۔  
  

$ ملین اور ریجنل  10کے ذریعے  II نیاگرا فالز ہیریٹیج گیٹ ویز پروجیکٹ کو ریاست کی طرف سے بفلو بلین
میں   2024$ ملین کی مالی اعانت فراہم کی گئی ہے۔ اس منصوبے کی تعمیر 2ریوائٹالائزیشن پارٹنرشپ کے ذریعے 

 متوقع ہے۔  

  
 نیاگرا گورج ڈسکوری سینٹر پروجیکٹ 

پروجیکٹ ایک زندہ عجائب گھر ہو گا جو دریائے نیاگرا کی قابل ذکر جنگلی حیات   360$ ملین لاگت کا گریٹ لیکس  5
اور اس علاقے کی منفرد جیالوجیکل تاریخ کا جشن مناتے ہوئے وسیع تر گریٹ لیکس کے ماحولیاتی نظام کو نمایاں  

عمارت کو ایک ایسی منزل میں بدل دے گی جہاں ہر عمر    کرتا ہے۔ قابل رسائی نمائشی ڈیزائن پر پروجیکٹ کی توجہ 
اور قابلیت کے سیاح پورے سال خطے کی ماحولیاتی کہانی کا تجربہ کر سکتے ہیں۔ مکمل ہونے پر یہ منصوبہ  

 دیکھیں۔   یہاںفیصد اضافہ کرے گا۔ خاکے  40ایکویریم میں موجود نمائشوں کی تعداد میں 
  

نیاگرا گورج ڈسکوری سینٹر، جسے شوئلکوف جیولوجیکل میوزیم کے نام سے بھی جانا جاتا ہے، نیاگرا گورج کے  
پارکس   NYفٹ جنوب مغرب میں واقع ہے۔  500کنارے پر واقع ہے اور ایکویریم کی مرکزی عمارت سے صرف 

ے تحت، ایکویریم خالی عمارت کی تزئین و آرائش کرے گا، جس سے حال میں سابق رابرٹ موسی  کے ساتھ معاہدے ک
پارک وے کو ہٹانے کے بعد بنائے گئے نئے سرسبز قطعے کے ساتھ بالکل موزوں جگہ پر واقع گریٹ لیکس پر  

 مرکوز نمائشوں کے لیے نئی جگہ بنائی جائے گی۔  
  

 ESD $ کی675,000ملین کیپٹل گرانٹ اور پہلے اعلان کردہ  1ن کردہ $کے ذریعے حال ہی میں اعلا NY مارکیٹ 
مکمل طور پر فنڈ شدہ ہے۔ دیگر اعانت کنندگان میں ایسٹ ہل فاؤنڈیشن، گرگ لوئیس   360گرانٹ کے بعد گریٹ لیکس 

ؤنڈیشن، مارگریٹ ایل  فاؤنڈیشن، جان آر اویشی فاؤنڈیشن، کی بینک اور فرسٹ نیاگرا فاؤنڈیشن، ایم اینڈ ٹی چیریٹیبل فا
، سٹی آف نیاگرا فالز کی شراکت کے ساتھ نیاگرا ریور گرین وے، اور IDA وینڈٹ فاؤنڈیشن، نیشنل گرڈ، نیاگرا کاؤنٹی 

$ ملین سے زیادہ 10سے ایکویریم میں کی گئی  2018رالف سی ولسن جونیئر لیگیسی فنڈز شامل ہیں۔ یہ پروجیکٹ  

ار لاتا ہے اور متحرک اور پرکشش مقامات کے ذریعے مہمانوں کے تجربے کو  کے طویل مدتی اضافوں کو بروئے ک
 بڑھانے کے لیے ایکویریم کے عزم کو ظاہر کرتا ہے۔  

  
نیویارک اسٹیٹ پارکس، ریکرئیشن اینڈ ہسٹارک پریزرویشن اور ایکویریم آف نیاگرا کے درمیان یہ شراکت ایکویریم  

ایکویریم کے لیے ڈاؤن ٹاؤن نیاگرا فالز میں کیمپس جیسی موجودگی کا   کے جغرافیائی نقش کو وسعت دیتی ہے اور
موقع فراہم کرتی ہے۔ اس مقام پر سارا سال دستیاب رہنے والی ایک نئی انڈور پرکشش سہولت کا آغاز بھی نیاگرا فالز  

 اسٹیٹ پارک کے ترقی پذیر علاقے میں اہم قوت پیدا کرتا ہے۔ 
  

میں نیویارک اسٹیٹ پارکس، ریکرئیشن اینڈ ہسٹارک پریزرویشن کے زیر انتظام   1971نیاگرا گورج ڈسکوری سنٹر 
کھولا گیا۔ ریاستہائے متحدہ میں سب سے پہلے ہائیڈرو الیکٹرک پاور پلانٹس میں سے ایک کے مقام پر واقع یہ موسمی  

سے عوام کے لیے بند ہے۔  2020مائش کرتا تھا۔ یہ اکتوبر پرکشش مقام فالز اور نیاگرا گورج کی قدرتی تاریخ کی ن
نیویارک اسٹیٹ پارکس، ریکرئیشن اینڈ ہسٹارک پریزرویشن اور ایکویریم آف نیاگرا کے درمیان نئی شراکت، اس میں  

اس طرح سے نئی زندگی پھونک دے گی جو اس کے مقام کی قدرتی تاریخ کا جشن منائے گی اور سالانہ طور پر  
سے زائد سیاحوں کو آنے والی نسلوں کے لیے اس خطے کے وسائل کی حفاظت کے لیے متحرک کرے   200,000

 گی۔  
  

"نیاگرا فالز ہیریٹیج گیٹ ویز پراجیکٹ   نے کہا، Hope Knight اور کمشنر CEOامپائر اسٹیٹ ڈویلپمنٹ کی صدر، 
نیویارک اسٹیٹ کی لمبے عرصے سے غیر فعال رہنے والی ایسی جگہوں کو، جو اب ریاست کے زیر انتظام ہیں،  

قدم ہے۔ یہ شہر کے ٹیکس بیس میں اضافہ کرے گا اور   دوبارہ نتیجہ خیز استعمال میں لانے کی حکمت عملی کا پہلا 
 تحرک ڈاؤن ٹاؤن میں حصہ بھی ڈالے گا جو سیاحوں اور رہائشیوں کو کھینچے گا۔" دوبارہ ابھرتے ہوئے م

  

"اس منفرد سہولت کو دوبارہ شروع کرنے کے لیے  نے کہا، Erik Kulleseid نیو یارک اسٹیٹ پارکس کمشنر
اسٹیٹ پارکس کو ایکویریم آف نیاگرا کے ساتھ شراکت پر فخر ہے۔ یہ گریٹ لیکس کی کہانی سنانے کے لیے بالکل 

موزوں ہے اور نیاگرا فالز میں سال بھر دستیاب تفریح کے لیے ایک اور انتخاب فراہم کرتے ہوئے مرکزی سہولت گاہ  
 کرے گا۔"  کی تکمیل

  
"نیاگرا فالز پر توجہ مرکوز کرنے والے منصوبوں کو جاری رکھنے   نے کہا، Angelo Morinello ممبر اسمبلی

کا شکریہ جس سے نیاگرا فالز ایک عالمی معیار کے سیاحتی مقام کے طور پر اپنا سفر   Hochul کے لیے گورنر
عجائبات اور فالز کو یکجا کرتے ہوئے سبز پرکشش  جاری رکھے ہوئے ہے۔ ہمارا شہر اور خطہ، ہمارے قدرتی 

مقامات پر مرکوز ہیں، اور ان میں ماحولیاتی سیاحت کے پرکشش مقامات ہیں جو ہمارے ارد گرد فطرت کے عجائبات  
 کو اجاگر کرتے ہیں۔" 

  
"نیاگرا فالز اپنی توانائی اور خوبصورتی سے سیاحوں  نے کہا، Robert Restaino سٹی آف نیاگرا فالز کے میئر 

اور مقامی لوگوں کو اپنا گرویدہ بنا رہا ہے۔ ہیریٹیج گیٹ ویز کی تخلیق ہمارے اس قدرتی عجوبے سے لطف اندوز 
ہونے کے مزید مواقع پیدا کرے گی اور ہمارے ایکویریم آف نیاگرا کی دلچسپ توسیع میں شامل ہونے کے لیے ڈاؤن 

کا ہماری کمیونٹی میں نئی ترقی کو آگے بڑھانے   Hochul ن میں تفریح کے لیے اضافی مقامات لائے گی۔ گورنر ٹاؤ
 کا عزم ہمارے شہر کے لیے ایک دلچسپ موقع ہے اور ہم ان کی مسلسل حمایت کو سراہتے ہیں۔"  

  

"ہم   نے کہا، Vishaan Chakrabarti کے بانی اور کریٹیو ڈائریکٹر (PAU) پریکٹس فار آرکیٹیکچر اینڈ اربنزم
نیو یارک اسٹیٹ کے ساتھ نیاگرا فالز میں ایک توسیعی ٹیم کے ساتھ اپنے کام کو جاری رکھنے پر بہت پرجوش ہیں  

شامل ہیں۔ نیاگرا فالز ہیریٹیج گیٹ ویز پروجیکٹ یہ ظاہر   Hargreaves Jonesجس میں لینڈ اسکیپ آرکیٹیکٹس 
ح سوچ سمجھ کر بنائے گئے ڈیزائن سے ہمارے شہروں کو مقامی کمیونٹی کے  کرنے کا ایک موقع ہے کہ کس طر

ساتھ مل کر دوبارہ بنانے کے بجائے اسے اپنی اصل شکل میں بحال کیا جا سکتا ہے۔ کامیاب اربنزم کا مرکز عوامی  
ماحول اور ایک   ہم ان عوامی مقامات اور آرکیٹکچر جو ہمیں ہمارے بیانیے، ہمارے — سہولیات کا ڈھانچہ ہوتا ہے 

 دوسرے سے جوڑتے ہیں پر کام کرنے پر نیویارک اسٹیٹ کو سراہتے ہیں۔"  
  



 

 

"اس جگہ کے لیے ہمارے وژن میں ایک  نے کہا،  Gary Siddall ایکویریم آف نیاگرا کے پریذیڈنٹ اور سی ای او
گے اور جو تمام سیاحوں کے  حقیقی جامع تجربہ شامل ہے جس میں انڈور اور آؤٹ ڈور مہم جوئی کے مواقع شامل ہون

لیے قابل رسائی ہونگے۔ ہمارے مہمان رہائش گاہوں اور تعلیمی پروگرامنگ کے ذریعے جانوروں کو دیکھنے کا تجربہ  
حاصل کریں گے جو انہیں آبی زندگی کے لیے بہتری لانے کی ترغیب دینگے۔ یہ شراکت صحیح معنوں میں مہمانوں 

و ایک علاقائی اثاثے کے طور پر قائم کرنے اور آبی حیات کے تحفظ میں ہمارے  کے تجربے کو بڑھانے، ایکویریم ک
 کردار کو بڑھانے کے لیے ایکویریم کے حکمت عملی پر مبنی اہداف کو مزید آگے لے جائے گی۔"  

  
"ایسٹ ہل فاؤنڈیشن کو اپنے گریٹ لیکس  نے کہا،  Kenneth Dulian ایسٹ ہل فاؤنڈیشن کے ایگزیکٹو ڈائریکٹر

پروجیکٹ پر ایکویریم آف نیاگرا کی معاونت کرنے پر فخر ہے۔ ایکویریم نے طویل مدتی منصوبوں پر عمل   360
درآمد کرنے کی اپنی صلاحیت کا مسلسل مظاہرہ کیا ہے جس نے تنظیم اور کمیونٹی دونوں پر تبدیلی کا اثر ڈالا ہے  

ا۔ ایسٹ ہل فاؤنڈیشن نیاگرا کے علاقے اور اس اس کا اب تک کا سب سے اختراعی اقدام ہوگ 360اور گریٹ لیکس 
سے آگے کے ثقافتی لنگر کے طور پر تنظیم کی حیثیت کو مضبوط کرنے کے لیے ایکویریم کے ساتھ شراکت کے لیے  

 پرجوش ہے۔" 
  

 ایکویریم آٖف نیاگرا کے بارے میں 
غیر منافع بخش تنظیم ہے۔ اپنی کمیونٹی اور اپنے شراکت داروں کے ساتھ مل کر،   3(C)501ایکویریم آف نیاگرا ایک 

ہم اپنے قدرتی عجائبات کا جشن مناتے ہیں اور لوگوں کو آبی زندگی میں تبدیلی لانے کی ترغیب دیتے ہیں۔ ہمارے پاس  
لے سمندری ممالیہ بھی شامل سے زائد مختلف انواع ہیں، جن میں دس بچائے گئے اور آزاد نہ کئے جا سکنے وا 120

بجے کھلتا ہے۔ مزید معلومات کے لیے  9ہیں۔ ایکویریم کرسمس اور تھینکس گیونگ کے علاوہ سارا سال صبح 
 ۔ aquariumofniagara.orgملاحظہ کریں  

  
 امپائر سٹیٹ ڈویلپمنٹ کے بارے میں 

کا مشن یہ ہے کہ ایک مضبوط اور  ESDایمپائر اسٹیٹ ڈویلپمنٹ نیویارک کی اقتصادی ترقی کی اہم ایجنسی ہے۔ 
پھلنے پھولنے والی معیشت کو فروغ دیا جائے، نئی نوکریاں اور اقتصادی مواقع پیدا کرنے کی حوصلہ افزائی کی  

یا جائے، اور مستحکم اور متنوع مقامی اقتصادیات جائے، ریاست اور اس کی میونسپلٹیز کے لئے ریوینیوز کو بڑھا
نجی  ESDحاصل کی جائیں۔ قرضہ جات، عطیات، ٹیکس کریڈٹس اور دیگر اقسام کی مالی امداد کو بروئے کار لا کر،  

کاروباری سرمایہ کاری اور ترقی کو بڑھانے کی کوشش کرتی ہے تاکہ ملازمتی تشکیل کی حوصلہ افزائی کر سکے  
مقامی خطہ جاتی ترقیاتی کاؤنسلز   ESDیو یارک میں ہر جگہ ترقی کرتی کمیونٹیز کی معاونت کر سکے۔ اور ریاست ن

(Regional Economic Development Councils" اور ریاستی آئیکونک سیاحتی برانڈ )I LOVE NY  کی "
ڈویلپمنٹ کے بارے میں مزید  نگرانی کرنے والی بنیادی انتظامی ایجنسی بھی ہے۔ ریجنل کونسلز اور امپائر اسٹیٹ 

 ملاحظہ کریں۔   www.esd.ny.govاور  www.regionalcouncils.ny.govمعلومات کے لیے 
  

 ریاست نیو یارک کے دفتر برائے پارکس، تفریح اور تحفظ تاریخ کے متعلق 
سے زیادہ پارکس، تاریخی مقامات، تفریحی ٹریلز،   250ویشن  نیویارک اسٹیٹ پارکس، ریکرئیشن اینڈ ہسٹارک پریزر

ملین لوگوں نے دیکھا۔ ان   78.4میں ریکارڈ  2021گولف کورسز، بوٹ لانچز اور مزید کی نگرانی کرتا ہے، جنہیں 
ملاحظہ کریں،   www.parks.ny.govتفریحی مقامات میں سے کسی کے بارے میں بھی مزید معلومات کے لیے،  

،  یس بکف پر کال کریں۔ نیز،  518.474.0456اسٹیٹ پارکس ایکسپلورر موبائل ایپ ڈاؤن لوڈ کریں یا   NYمفت
 پر بھی کنیکٹ ہوں۔  ٹویٹراور  انسٹاگرام

  

 ### 

